
 شێخ محه‌مه‌دێ عه‌سكه‌ریێ ئاقته‌پی كییه‌؟
محه‌مـــه‌د عه‌ســـكه‌ریێ ئاقته‌پـــی - هه‌روه‌ك ژ ناســـنامه‌یا 

بـــارێ كه‌ســـایه‌تیێ وى دهێته‌ زانیـــن- ل دووماهیێن ســـه‌رده‌مێ 

عوســـمانی ل ســـالا 1316مش/ 1898ز ل گوندێ ئاقته‌پێ ســـه‌ر 

ب باژێركـــێ )چنـــار( ل ویلایه‌تـــا دیاربه‌كرێ هاتییـــه‌ دونیایێ، و د 

 )Işik - ســـه‌رده‌مێ كۆماریـــدا ناســـناڤێ بنه‌مالێ ب ناڤێ )ئێشـــق

ئانكـــو )ڕوناهـــى( هاتـــه‌ گهۆڕین، لـــه‌ورا ب ناســـناڤێ )محه‌مه‌د 

عه‌سكه‌رى ئێشـــق( ژى دهاته‌ نیاســـین. ئه‌و كورێ بچووكێ بابێ 

خـــوه‌ بـــوو و ژ به‌ر حـــه‌ز وڤیانا وی بـــۆ مالباتا پێغه‌مبـــه‌رى ناڤێ 

)عه‌ســـكه‌رى( ل ســـه‌ر دانـــا  وه‌ك ئامـــاژه‌‌ بو ئیمام )حه‌ســـه‌نێ 

كـــوڕێ عه‌لیـــێ عه‌ســـكه‌رى- م.260مـــش/874ز( كـــو ئیمامـــێ 

یـــازدێ یێ شـــیعه‌یانه‌. و ناڤێ دایكا ئەوی )ئه‌ســـما(یه)١(.

خواندنـــا خـــوه‌ یـــا ده‌ســـتپێكێ ل مه‌دره‌ســـه‌یا ئاقته‌پێ 

ل ده‌ڤ بابـــێ خـــوه‌ خواندیـــه‌، ســـیره‌ و فیقهــــ و حه‌دیـــس و 

زانســـتێن ســـووفیگه‌ریێ خواندینـــه‌، پشـــتى بابـــێ وى ل ســـالا 

1910 مـــری برایـــێ وى یـــێ مـــه‌زن )محه‌مـــه‌د كه‌ربه‌لایـــی( ب 

كارێ په‌روه‌رده‌كرنـــا وى ڕابوویـــه‌ و ده‌رس بـــۆ گوتینـــه‌ و فێـــری 

زمانێـــن عه‌ره‌بـــی و فارســـی كریـــه‌، ته‌نانـــه‌ت ده‌مـــێ كه‌ربه‌لایی 

فه‌رهه‌نگـــوكا خـــوه‌ یـــا ب ناڤـــێ )مه‌رصـــه‌د ئه‌لئه‌طفـــال( دانای 

مـــه‌ره‌م ژ نڤیســـینا ئـــەوێ بـــۆ برایێ خوه‌ عه‌ســـكه‌رى بـــوو داكو 

باش فێری زمانێ فارســـی ببیت)٢(. عه‌ســـكه‌رى ب خـــوه‌ د هوزانا 

خـــوه‌دا به‌حســـێ قه‌نجیێـــن برایـــێ خـــوه‌ ل ســـه‌ر كه‌ســـایه‌تیا 

خـــوه‌ دكـــه‌ت و دبێژیـــت ئـــه‌وى جهـــێ دایـــك و بابێـــن وى 

گرتبـــوون و ڕێبه‌ریـــا وى دژیانێ دا دكر، ده‌مـــێ دبێژیت :

ئـه‌دیـب و عـالـم و شـاعـر فـه‌ریـده‌
دڤێ عه‌صریده‌ بێ مثل و وه‌حیده

د جایێ ده‌ى و باڤێ خوه‌ی كر من
د ئیشێ دین و دونیا ره‌هبه‌رێ من )٣(

شێخ محه‌مه‌د 
عه‌سكه‌ریێ ئاقته‌پی

“ئه‌گه‌ر زمانێ فارســـی د دونیایێـــدا ڕاببا و 
كه‌ســـێ فارســـیزان د دونیایێدا نه‌مابایه،‌ 
عه‌سكه‌رى دشـــیا ســـه‌رژنوى ئه‌ڤى زمانی 

دارێژیته‌ڤه”

دزانینـــا زمانێ فارســـیدا عه‌ســـكه‌رى گه‌له‌ك شـــاره‌زا بوو، 

ته‌نانـــه‌ت دهاتـــه‌ گوتن كـــو »ئه‌گه‌ر زمانـــێ فارســـی د دونیایێدا 

ڕاببـــا و كه‌ســـێ فارســـیزان د دونیایێـــدا نه‌مابایه،‌ عه‌ســـكه‌رى 

دشـــیا ســـه‌رژنوى ئه‌ڤـــى زمانـــی دارێژیته‌ڤه)٤(«.

هه‌رچه‌نده‌ كو عه‌ســـكه‌رى شـــێخزاده‌ بوو و زانستێ 

ته‌ســـه‌ووفێ خوانـــد بـــوو، لێ ل دویـــڤ ســـه‌رده‌مێ خوه‌ 

كه‌ســـه‌كێ مـــوردن و نووخواز بـــوو، و ژلایـــێ جلوبه‌رگانڤه‌ 

ئـــه‌وى كولاڤ )شـــه‌بقه‌( دكره‌ ســـه‌رێ خـــوه‌ و ڕیهێن خوه‌ 

دتراشـــین و چاكیـــت و به‌نته‌لـــون دكرنـــه‌ به‌رخـــوه‌، ئانكو 

شاشـــك و كـــوڕك نه‌دكرنـــه‌ به‌رخـــوه‌ و دگـــوت: »ئـــه‌ز نـــه‌ 

شـــێخم لێ ژمالباتا شـــێخانم«. له‌روا گه‌له‌ك جـــاران لومه‌ 

و گله‌یـــی ژلایـــێ خه‌لـــك و درویشـــێن ته‌كییه‌یـــا وانڤه‌ ل 

ئـــەوى دهاتنـــه‌ كـــرن، ئانكو بكارهینانا ناســـناڤێ )شـــێخ( 

ژ بـــو خـــوه‌ قه‌بـــوول نه‌دكـــر و ژژیانـــا ده‌روێـــش و په‌رگالا 

شـــێخێن كلاســـیكی دوور بوو، له‌ورا ببوو جهێ لومه‌هیان، 

ســـه‌ره‌ڕای ئەڤێ چه‌ندێ ئه‌و كه‌ســـه‌كێ زاهد و دوور ژ خوه‌شـــیێن 

جیهانـــێ بـــوو، و ئێـــك ژ هه‌ڤالێـــن ئەوى 

ئه‌گـــه‌ر عه‌ســـكه‌رى مالـــێ   : دبێژیـــت 

دونیایـــێ بـــۆ خـــوه‌ كربایـــه‌ خـــه‌م دا 
نیڤـــه‌كا دیاربه‌كـــرێ یـــا وی بیـــت! ل 
ســـالا 1946 والیێ دیاربه‌كرێ )كه‌مال 
خادملـــی( داخـــواز ژێ كر كـــو خوه‌ بۆ 
په‌رله‌مانـــێ توركیا به‌ربژێـــر بكه‌ت، لێ 
ئـــەوى ڕه‌دكر و گـــوت: »ئه‌ز به‌رســـڤكا 
مـــالا خـــوه‌ ب په‌رله‌مانی نـــاده‌م«!. و 
و  مه‌دره‌ســـه‌  چ  ئـــه‌وى  هه‌رچه‌نـــده‌ 
ته‌كییـــه‌ نه‌بوون لـــێ دنـــاڤ گوندیدا 
ئـــه‌و مێهڤاندارتریـــن كـــه‌س دهاتـــه‌ 
نیاســـین و به‌رده‌وام 30-40 مێهڤان ل 
كوچـــكا ئەوى بوون ، ئانكو كه‌ســـه‌كێ 

دونیادیتـــی و مـــه‌رد بوو )٥(. 

ژلایێ ڕه‌وشت و ســـالوخه‌تانڤه‌ كه‌سه‌كێ ئارام و بێهنفره‌هـ 

و بـــێ بـــه‌لا بـــوو، و په‌یوه‌ندیێـــن ئەوى یێـــن جڤاكـــی زۆر باش 

بـــوون، هه‌روه‌ســـا ئه‌و كه‌ســـه‌كێ خـــودان هزره‌ك ڤه‌كـــری بوو، و 

دهێتـــه‌ گوتن كو ئێكـــه‌م كه‌س بوو كچا خوه‌ ل مه‌دره‌ســـه‌یێن 

فه‌رمـــی یێن حكوومه‌تـــێ توومار كری‌ و د ئـــەوى ده‌میدا ئه‌ڤ 

قه‌بوولكـــرن)٦(. نه‌دهاتـــه‌  كومه‌لگه‌هێڤـــه‌  ژلایـــێ  كاره‌ 

شـــێخ عه‌ســـكه‌رى ماوه‌یه‌كـــێ ژ ژیانـــا خـــوه‌ ل گونـــدێ 

ئاقته‌پـــه ‌ بوورانـــد، و پشـــتى قوتابخانه‌یا ئاقته‌په‌یـــێ كه‌ڤتیه‌ ژێر 

گڤاشـــا ده‌ســـتهه‌لاتێ و مالباتا ئـــەوی به‌لاڤه‌ بووین، عه‌ســـكه‌رى 

ل ســـالا 1932 بـــه‌ره‌ڤ گونـــدێ )ئاكنجیـــان( یا ســـه‌ر ب باژێرێ 

)ئه‌رغنـــی( چوو و ماوه‌یێ ســـاله‌كێ ل ئەوێرێ نیشـــته‌جی بوو)٧(، 

پاشـــی ل ســـالا 1933 ژبۆ خزمه‌تـــا له‌شـــكه‌ریا ب خورتی چوویه‌ 

باژێرێ )ســـروجێ(، و پشـــتى زڤرینا ژ له‌شـــكه‌ریێ ل ســـالا 1934 

چوویـــه‌ گوندێ )برســـنێ( یا ســـه‌ر ب ده‌ڤـــه‌را )پیران(ڤه‌ و دناڤ 

خالێـــن خـــوه‌ ژ كوردێـــن زازا دا بنه‌جهــــ بوویه‌ و هه‌تـــا دووماهیا 

ژیێ خـــوه‌ ل ئەڤى گونـــدی مایه)٨(‌.

 هه‌ڤژین و زارۆكێن شێخ عه‌سكه‌رى :
هه‌رچه‌نـــده‌ عه‌ســـكه‌رى ژیانـــه‌كا كـــورت بوورانـــد بوو لێ 

چـــوار ژن هینابوون و یـــازده‌ زارۆك هه‌بـــوون، و هه‌ڤژینێن ئەوى 

ئه‌ڤێـــن ل خـــوارێ بوون :

	1 عه‌نبه‌ر كچا شـــێخ حه‌ســـیبی كو دوتماما ئـــەوى بوو و دوو .

زاروك ژێ هه‌بـــوون ئه‌وژى: مه‌شـــهه‌دییه‌ و دوڕدانه‌.

	2 فاتیمه ‌: كو ئه‌وژى دوتماما ئەوى بوو و بێ زاروك مریه‌..

	3  قه‌دریـــه ‌: كچـــا میرێ زازایێـــن ده‌ڤه‌را ئاگیلـــێ )به‌در به‌گی( .

بـــوو، و چـــوار زارۆك ژێ هه‌بوون ئـــه‌وژى : كه‌ربه‌لایی.

	4 مه‌دحیـــه ‌: كچـــا شـــێخ محه‌مـــه‌د ده‌ریـــش كـــو ئێـــك ژ .

شـــێخێن باژێرێ دیاربه‌كرێ بوو، و پێنج زارۆك ژێ هه‌بوون : 

مه‌شهه‌ده‌ین ، عه‌سكه‌رى ، حه‌سه‌ن ، صه‌باحه‌ت و په‌روین)٩(.

تشـــتێ گه‌لـــه‌ك كارتێكرن ل ژیانا شـــێخ عه‌ســـكه‌رى كرى 

مرنـــا برایێ ئەوى شـــێخ كه‌ربه‌لا ل ســـالا 1939 بـــوو كو ل جهێ 

بابـــێ ئەوى و پـــه‌روه‌رده‌كارێ ئەوى بـــوو، ئـــه‌وى دهوزانه‌كێدا ب 

برایـــێ خوه‌ گوتیـــه‌ و دبێژیت :

ل مـن دیـسـا خـوه‌یـا كر مـثـلێ ده‌شتێ كه‌ربه‌لا غه‌م
قـه‌ده‌م وه‌قـتا هـلانی كه‌ربه‌لائی ئه‌ز جهان ده‌رده‌م
ل قــه‌لـبـێ بـێ كه‌سان رابوو قیامه‌ت لێ چ طووفانه‌

ده‌ما شه‌هبازه‌ فڕدا ئاشیان وه‌حده‌ت سه‌رایێ جه‌م )١٠(

پێزانینێـــن دی ســـه‌باره‌ت ژیانا ئەوى هه‌تـــا مرنا ئەوى زۆر 

دكێمن و بتنێ دهێته‌ زانین كو ل ســـالا 1949 شـــێخ عه‌ســـكه‌رى 

ب ڕێكا شـــامێ بـــه‌ره‌ڤ حه‌جێ چوویه‌.

ژێـــده‌ر  هه‌مـــى  عه‌ســـكه‌رى  شـــێخ  مرنـــا  ســـه‌باره‌ت 

ڕێكه‌فتینـــه‌ كـــو ئـــه‌و ل ســـالا 1952 مریه‌‌)١١(، هه‌روه‌ســـا ل ســـه‌ر 

كێلیـــا گۆرێ شـــێخ عه‌ســـكه‌رى هاتیـــه‌ دیاركرن كو ئه‌و ل ســـالا 

1372مـــش/1952 وه‌فـــات كریه‌)١٢(، له‌وڕا گومـــان نامینیت كو مرنا 

ئـــەوى ل ئەڤێ ســـالا دووماهیێ بـــوو و ته‌مه‌نێ ئـــەوى ل ئەوى 

ده‌مى 54 ســـالا بـــوون)١٣(.

پشـــتى مرنـــا ئـــەوى زاروكێن ئـــەوى یێن بچـــووك ئێتیم 

ماینـــه‌، له‌ورا مالخالێن ئـــەوى و خه‌لكێ گونـــدی چاڤدێریا ئەوان 

كرینه‌، و هه‌روه‌ك ماموســـتا )زه‌ینولعابدین زنار( دبێژیت :

»بیـــرا من دهێت ده‌مـــێ ئه‌م ل گوندێ )برســـنێ( 

جیرانه‌كێ مه‌ ژ مالا شـــێخان بوو و ئێتیم بوون، له‌ورا بابێ 

من هـــه‌رده‌م دگوته‌ دایكا من هه‌ر تشـــته‌كێ تو چێدكه‌ی 

بـــۆ مالا شـــێخان ژى ببـــه‌، و ته‌نانه‌ت دایكا مـــن كو ناڤێ 

ئـــەوێ )ته‌ورات( بوو شـــیرێ خوه‌ ژى دایـــه‌ ئێك ژ كوڕێن 

وى، و ده‌مـــێ ئـــه‌م مه‌زن بوویـــن ژنوى مه‌ زانـــی كو ئه‌و 

زاروكێـــن دایكوبابێن مـــه‌ چاڤدێریا ئەوان دكـــرن زارۆكێن 

شـــێخ محه‌مـــه‌د عه‌ســـكه‌ریێ ئاقته‌پـــی بـــوون«.

 به‌رهه‌مێن شێخ محه‌مه‌دێ عه‌سكه‌رى :
شـــێخ محه‌مـــه‌د عه‌ســـكه‌رى د ته‌مه‌نێ خـــوه‌دا چه‌ندین 

به‌رهـــه‌م ل دویڤ خـــوه‌ هێلاینه‌ كو هنده‌ك ژ ئەوان گه‌هشـــتینه‌ 

ده‌ســـتێ مه‌ و هنده‌كێن دی هێشـــتا د به‌رزه‌نـــه‌، ژ ئەوان :

 دیوانا )كشكوله‌ القلب( :
دیوانا )كشـــكولة القلب( ب رامانا كه‌شكوولا دلان دهێت، 

و كه‌شـــكوول ئه‌و پارزینكه‌ ئه‌وا تشـــتێن جوراوجـــور و ڕه‌نگاوره‌نگ 

تێدا، و ئـــه‌ڤ به‌رهه‌مه‌ پێكهاتیه‌ ژ چه‌ندین هوزانێن جوراوجور كو 

هژمارا وان 65 هوزانن و ژ 784 دێرێن هوزانان پێكهاتینه‌.

“تشتێ گه‌له‌ك 
كارتێكرن ل ژیانا 

شێخ عه‌سكه‌رى كرى 
مرنا برایێ ئەوى شێخ 
كه‌ربه‌لا ل سالا 1939 
بوو كو ل جهێ بابێ 

ئەوى و په‌روه‌رده‌كارێ 
ئەوى بوو”

ژلایـــێ ڕوخســـارێڤه‌ قالـــب و چوارچووڤه‌یێـــن جوداجودا 

ب خوه‌ڤـــه‌ دگریـــت وه‌كـــو چوارینه‌، پێنـــج به‌ندی، ســـێمالكی، 

مه‌ســـنه‌وى، غه‌زه‌ل و قه‌ســـیده‌، و تێدا هـــوزان ب زمانێن توركی 

و فارســـی ژى ڤه‌هاندینه‌، كو ســـێ هوزان ب زمانێ توركی و ســـێ 

ژى ب زمانێ فارســـینه‌. و ژلایـــێ ناڤه‌ڕۆكێڤه‌ ژى بابه‌تێن جواوجور 

ب خوه‌ڤـــه‌ دگـــرن، مینـــا بابه‌تێـــن ســـه‌بر و ســـاقینامه‌، مه‌ی، 

زوهد، شـــوكر، عشق، وه‌ســـف و پێگوتن و نامه‌یێن هوزانكی كو 

بـــۆ هه‌ڤالێن خـــوه‌ هنارتینـــه‌، هه‌روه‌ســـا ل دووماهیا 

دیوانـــا ئەویدا دوو هـــوزان ژلایێ كه‌ســـه‌كی ب ناڤێ 

ســـالا  ل  ئه‌لئه‌ســـوه‌د(  ره‌ســـوول  )فه‌قـــی 

1953 ل دیوانـــێ هاتینـــه‌ زێده‌كـــرن)١٤(.

به‌رهه‌مـــێ  ئـــه‌ڤ  عه‌ســـكه‌رى 

خـــوه‌ ل ســـالا 1933 ل ده‌مێ خزمه‌تا 

ســـروجێ  باژێـــرێ  ل  له‌شـــكه‌ریێ 

بخـــوه‌  ئـــه‌و  هه‌روه‌كـــو  نڤیســـیه‌، 

دبێژیـــت: »قه‌ولێ كو ل ژور هاته‌ 

نڤیساندن سالا 1933 كانوونێ 
ســـانی 28-29 د خاطـــر بمینه‌ 
هاتیـــه‌ نڤیســـاندن، وه‌قتا ئه‌ز 
عه‌ســـكه‌ر بووم ل ســـروجێ«)١٥(.

ســـالا  ل  به‌رهه‌مـــه‌  ئـــه‌ڤ 

1988 ژلایێ ماموســـتا )زه‌ینولعابدین 

زنـــار( ڤـــه‌ ب تیپێـــن لاتینـــی هاتیه‌ 

 1991 ســـالا  ل  هه‌روه‌ســـا  چاپكـــرن، 

ب تیپێـــن عه‌ره‌بـــی ژلایـــێ ماموســـتا 

)زه‌ینولعابدیـــن ئامـــه‌دی( ڤـــه‌ ل بـــه‌ر 

دانه‌یا ڕه‌ســـه‌ن هاتبوو نڤیســـین و ئه‌ڤ دانه‌یه‌ 

مه‌یـــه)١٦(.  به‌رده‌ســـتێ  ل 

 علمێ ئه‌حوالێ به‌رق و برووسك و باران و قه‌وس 
و قوزه‌ح :

ئـــه‌ڤ به‌رهه‌مـــێ ئـــەوى به‌رزه‌یه‌ و هه‌تـــا نوكـــه‌ نه‌هاتیه‌ 

دیتـــن، لـــێ ئـــه‌و د دیوانـــا كه‌شـــكوولدا ئامـــاژه‌ دایه‌ كـــو ئەوى 

په‌رتووكـــه‌ك ل ژێـــر ئه‌ڤـــى ناڤونیشـــانی نڤیســـیه‌، عه‌ســـكه‌رى 

دبێژیـــت : »مـــن كتابه‌ك علمێ بـــه‌رق و بروســـك و باران، 

قـــه‌وس و قـــوزه‌ح كو فلان وه‌قتـــی وه‌هـــا ده‌ركه‌ڤه‌ و یا 

یـــێ وه‌ســـان دبـــه)١٧(‌«. و ته‌نها تشـــتێ ژ ئه‌ڤـــێ په‌رتووكێ 

گه‌هشـــتیه‌ مـــه‌ ســـێ دێرێـــن مه‌ســـنه‌وینه‌، كو ئـــه‌وى ب 

زمانێ فارســـی بـــۆ په‌رتووكا خوه‌ نڤیســـیبوون.

كێلییا گوڕێ 
محه‌مه‌د عه‌سكه‌ری



 مه‌م و زین یا ئه‌حمه‌دێ خانی :
شـــێخ عه‌ســـكه‌رى د دیوانـــا كه‌شـــكولدا ئامـــاژه‌ دایه‌، كو 

ئـــه‌وى چه‌ندیـــن دانه‌یێـــن مـــه‌م و زیـــن یـــا ئه‌حمـــه‌دێ خانی 

كومكرینـــه‌ و ب مخابنیڤـــه‌ دبێژیـــت كـــو زۆر كێموكاســـی دناڤ 

ئـــەوان دانه‌یانـــدا هه‌بوون، له‌ورا ئـــه‌وى دانه‌یه‌كا ڕاســـتڤه‌كرى ب 

ده‌ســـتێ خوه‌ نڤیســـیه عه‌ســـكه‌رى دبێژیت:

بـالـجومـلـه‌ كـتاب و شعرێ كوردان
بـێ قـه‌در دبوون ل جومله‌ عه‌ردان
ئـه‌و كـه‌تـنـه‌ زیـاده‌ بـه‌ر پـییان ته‌ڤ
ره‌شبه‌خت وه‌مانه‌ شوبهه‌تی شه‌ڤ
تــه‌ڤــدا غــه‌لـه‌طـن ژ بـێ خـودانـی
مـه‌نـسـووخـن هـه‌مـى ژبـه‌ر نه‌زانی
مـه‌ دخـوه‌ستـه‌ كتابه‌كه‌ مه‌م و زین
ده‌رده‌ستی بكم ئه‌زێ جگه‌رخوین..
ئـاخـر دووسێ نوسخه‌ من جڤاندن
لـێ هـه‌ر ل مه‌ وان جگه‌ر حه‌لاندن
كــاڤـا كـو مـه‌دی هـه‌مـی خـه‌طـانـه‌
تــه‌دگـو كـو صـه‌حـیـح تـێ نـه‌مـانـه‌
قه‌صـدا مه‌ بوو ئه‌ڤ د هه‌ر زه‌مانی
تـه‌صـحیـح بكم هـه‌چى مه‌زانی..)١٨( 

ــه‌  ــه‌ڤ به‌رهه‌مــێ شــێخ عه‌ســكه‌رى ژى به‌رزه‌ی “ئ
و هه‌تــا نوكــه‌ نه‌هاتیــه‌ دیتــن”

 عقدێ دوڕ فام :
ئه‌ڤ به‌رهه‌مه‌ پێكهاتیه‌ ژ چیروكه‌ شـــێعره‌كا درێژ ل ســـه‌ر 

زمانـــێ گیانـــه‌وه‌ران، كو دناڤبه‌را )قه‌ل و ڕووڤـــی(دا هاتیه‌ ڕوودان، 

ل ســـه‌ر كێشـــا هه‌زه‌جـــا شـــه‌ش پێنگاڤـــی د چوارچووڤه‌یه‌كـــێ 

مه‌ســـنه‌ویدا ڤه‌هاندیـــه‌ و هـــه‌ر دێره‌كێ ســـه‌روا خوه‌ یـــا تایبه‌ت 

هه‌یـــه‌، ئـــه‌ڤ دیوانـــه‌ ژ 12 به‌نـــدان پێكهاتیـــه‌ و هژمـــارا دێرێن 

وێ دگه‌هنـــه‌ 2579 دێـــران، د به‌نـــدا ئێكێـــدا به‌حســـێ په‌ســـن 

و مه‌دحـــا خودایـــێ مـــه‌زن دكـــه‌ت و به‌نـــدێ دوویێ به‌حســـێ 

په‌ســـن و نه‌عتـــا پێغه‌مبه‌رییه‌، و به‌ندا ســـێیێ ده‌ربـــاره‌ی بابه‌تێ 

مـــه‌ى و مه‌یگێـــر و ســـاقینه و ل ژێر ناڤونیشـــانێ )ســـاقینامه‌( 

هاتیـــه‌ به‌حـــس كـــرن، و ئه‌گـــه‌ر و مه‌به‌ســـت ژ نڤیســـینا دیوانا 

عقـــدێ دوڕ فـــام د به‌ندێن 4-5 دا دایـــه‌ دیاركرن، و هه‌ر دبه‌ندێ 

پێنجێدا به‌حســـێ جوداهییـــا دناڤبه‌را قه‌نـــج و خه‌رابیێ و گوتنا 

بـــاش و خراب كریه، د به‌ندێ 6 -7 دا به‌حســـێ ڕه‌وشـــا شـــێخ 

و ده‌رویشـــان دكـــه‌ت و ئه‌گه‌رێـــن هه‌لبژارتنـــا چیـــرۆكا ئەڤـــان 

هه‌ردوو گیانه‌وه‌ران دكه‌ت، و به‌ندێن 8-12 ب دروســـتی ل سه‌ر 

ڤه‌گێڕانـــا ڕوودانێـــن  چیرۆكا قـــه‌ل و ڕووڤى ڤه‌دگێریت.

ئـــه‌ڤ به‌رهه‌مێ شـــێخ عه‌ســـكه‌رى وه‌ك فابـــل دهێته‌ ل 

قه‌لمـــدان، و هه‌روه‌كو بـــه‌رى نوكه‌ مه‌ ل پشـــکا ئێكێدا دیار كرى 

د بنه‌ره‌تـــدا ئـــه‌ڤ چیرۆكـــه‌ چیرۆكـــه‌كا بیانـــی- ئه‌وروپییـــه‌ و یا 

هوزانڤانـــێ فه‌ره‌نســـی )لافونتینی( یه‌، لێ شـــێخ عه‌ســـكه‌رى 

ئـــه‌ڤ چیرۆكـــه‌ ب شـــێوه‌یه‌كێ نه‌راســـته‌وخو وه‌رگرتیـــه‌، و 

هه‌رچه‌نـــده‌ هـــزر و ناڤه‌ڕۆكا ئـــەوێ وه‌كو خـــوه‌ وه‌رگرتیه‌، 

لـــێ شـــیایه‌ ئه‌ڤـــێ فابلـــێ ب داهێنانـــه‌كا نویتر د 

قالبـــێ چیروكـــه ‌شـــێعره‌كا درێـــژ و به‌رفره‌هــــ كو 

هژمـــارا دێرێـــن ئـــەوێ ژ 2500 دێـــران تێپه‌ڕیـــه‌  

بڤه‌هینیـــت، ئانكـــو شـــیایه‌ ژئـــەوێ چیرۆكا 

كـــورت كـــو دبنه‌ڕه‌تـــدا ب شـــێعر هاتیـــه‌ 

نڤیســـین چیرۆكـــه‌كا درێژ بنڤیســـیت و 

ئه‌ڤـــه‌ داهێنانـــه‌كا نوویـــه‌، لـــه‌ورا دبیتـــه‌ 

د  فابلنڤیـــس  مه‌زنتریـــن  و  ئێكه‌میـــن 

ئه‌ده‌بیاتـــا كوردیـــدا كـــو به‌رهه‌مـــێ ئەوى 

هه‌مـــى فابـــل بیت.

“شێخ عه‌سكه‌رى د 

دیوانا كه‌شكولدا ئاماژه‌ 

دایه‌، كو ئه‌وى چه‌ندین 

دانه‌یێن مه‌م و زین یا 

ئه‌حمه‌دێ خانی 

كومكرینه‌”

.	11 Zeynelabidin Zinar, ARŞÎVA :بو نموونه‌ بنێره‌

 ŞÊXÊN AXTEPEYÊ …, b.194; Pertev Isik, Aktepe

.Medresesi, s.76

ســه‌ره‌دان بــو گــورێ شــێخ عه‌ســكه‌ری ل گونــدێ )چوولــێ( 12	.

ل دیاربه‌كــرێ ل 2021/8/16.

چاڤپێكه‌فتن لگه‌ل ماموستا زه‌ینولعابدین زنار ل 13	.

.2021/7/25

د په‌راوێزه‌كێــدا ئه‌ڤــى هوزانڤانــی ئــه‌ڤ ده‌قــه‌ ب زمانــێ 14	.

فارســی نڤیســیه‌:« از بــرای ایــن كتــاب كشكولســت مــن یــك 

دو مثنــوی نویســم. ناظــم فقــی رســول الأســود تاریــخ 1953 

میلادیــه‌». بنێــره‌: شــێخ محه‌مــه‌د عه‌ســكه‌رى، كشــكوله‌ 

ــب، ل98.  القل

هه‌مان ژێده‌ر، ب15.25	.

16.	Zeynelabidin Zinar, ARŞÎVA ŞÊXÊN AXTEPEYÊ …, 

b.55.

شێخ محه‌مه‌د عه‌سكه‌رى، كشكوله‌ القلب، 17.78	.

هه‌مان ژێده‌ر، ل 86-85. 18	.


